
Golwg ar Gymru
Tasgau Llangrannog

 Lefel: Mae’r dasg hon yn addas ar gyfer lefelau Sylfaen a Chanolradd.

 Tasg 1: Dychmygwch eich bod yn mynd i ffonio Gwersyll Llangrannog i gael mwy o fanylion am gyrsiau’r haf. 

 Darllenwch y sgwrs isod gyda phartner:

A: Bore da, Gwersyll Llangrannog.

B: O, helo. Mr Jones dw i a hoffwn wybod mwy am y cwrs teulu yn yr haf.

A: Iawn. Eleni, mae’r cwrs ar ddiwedd mis Awst.

B: Beth yw’r pris?

A: Mae’n costio £180 yr un.

B: Faint?! 

A: O, mae’n ddrwg gen i. £80 yr un.

B: Dyna welliant. Beth yw’r pris i blant?

A: £50 yr un. Faint o blant sydd gennych chi?

B: Dau. Oes lle ar ôl?

A: Oes, ar hyn o bryd.

B: Grêt. Bydda i’n ffonio nôl nes ymlaen. Hwyl.

A: Hwyl.  

Darllenwch y sgwrs eto ond y tro hwn ceisiwch ddatblygu’r sgwrs drwy ychwanegu rhai geiriau ac ymadroddion o’r blwch isod. Ar ôl gwneud yr ymarfer un waith, gellwch newid partner er mwyn cael atebion gwahanol:

Mae’n fargen!          Chwech            £100          £75      

            Nac oes, mae’n ddrwg gen i              mis Tachwedd

Noswaith dda          Blwyddyn nesa’, efallai!          Mae’n ddrud iawn

Tasg 2: Addas ar gyfer lefelau Sylfaen a Chanolradd.

Dychmygwch eich bod chi wedi penderfynu mynd i Langrannog gyda’r teulu yn ystod gwyliau’r haf. Edrychwch ar y rhestr gweithgareddau a gweithiwch gyda phartner i wneud rhestr o’r pethau bydd eu hangen arnoch e.e.

	1. Nofio – gwisg nofio, tywel.

	

	2.

	

	3.

	

	4.

	

	5.

	

	6.

	

	7.

	

	8.

	

	9.

	

	10. 


Gweithgareddau!

Llethr Sgïo                                     Cartio                      

Ceffylau                                            Beiciau Modur         

Trampolîn                                       Cyfeiriannu             

Rhediad Weiren                            Ceirt Pedlo  

Mynd am Dro                                  Gwibgartio

Nofio                                                    Cwrs Rhaffau              
                 
Llafn-rolio                                         Chwaraeon

Helfa drysor                                      Gweithgareddau Nos
Tasg 3: Addas ar gyfer lefelau Sylfaen a Chanolradd 
Edrychwch ar yr amserlen isod. Gweithiwch mewn parau. Bydd Taflen 1 gan un partner a Taflen 2 gan y partner arall. Gweithiwch gyda’ch gilydd i lenwi’r bylchau yn yr amserlen. 
Dyma gyfle i ymarfer dweud yr amser yn y Gymraeg. Defnyddiwch y cwestiynau hyn:
Am faint o’r gloch mae’r gweithgareddau?
Beth sydd am wyth o’r gloch ar ddydd Mawrth?
Beth sydd rhwng pump o’r gloch a hanner awr wedi chwech?
  Taflen 1

            Amserlen Oedolion

Dydd  Llun

.....................           Cyfarfod yn y Neuadd Ymgynnull

5.00 – 6.30

..........................
8.00 – 9.00

Sesiwn Canu

Dydd Mawrth

9.30 – 12.30

Gwers Iaith

1.45 – 4.15

..........................................
5.00 – 6.30 

Sesiwn ‘Ti a F i‘  neu Twmpath

8.00 – 9.00

.............................................
Dydd Mercher

9.30 – 12.30

Gwers Iaith

1.45 – 4.15

Gweithgareddau

5.00 – 6.30 
.........................................................

                                ..........................................................

8.00 – 9.00
.........................................................
Dydd Iau

9.30 – 12.30

Gwers Iaith

...................             Gweithgareddau

5.00 – 6.30 

Sesiwn ‘Ti a F i’  neu ‘Tai Chi’
8.00 – 9.00

Disgo

Taflen 2

             Amserlen Oedolion

Dydd  Llun

3.00                         Cyfarfod yn y Neuadd Ymgynnull

5.00 – 6.30

Gwers Iaith

8.00 – 9.00

.............................................
Dydd Mawrth

9.30 – 12.30

..............................................
1.45 – 4.15

Gweithgareddau

5.00 – 6.30 

..............................................

8.00 – 9.00

Bingo

Dydd Mercher

....................            Gwers Iaith

1.45 – 4.15

.........................................................
5.00 – 6.30 
Sesiwn ‘Ti a F i‘  neu Gemau (Monopoli Cymraeg, Pwy yw e? Snap, Pictionary)

8.00 – 9.00
Dysgu gyda chyfrifiaduron  neu Cerdded i Langrannog

Dydd Iau

9.30 – 12.30

............................................................
1.45 – 4.15

Gweithgareddau

 ..................             Sesiwn ‘Ti a F i‘  neu ‘Tai Chi’
8.00 – 9.00

..............................................................
Tasg 4: Addas ar gyfer lefelau Uwch a Hyfedredd

Darllenwch y darn isod. Mae’n rhaid i chi roi adroddiad ar y gwersyll ar gyfer eich papur bro lleol. Gall yr adroddiad fod ar lafar neu yn ysgrifenedig.

Ceisiwch roi’r wybodaeth isod yn yr adroddiad:
Pa fath o wersyll yw Llangrannog? 

Ydy’r gwersyll yn boblogaidd?

Beth allwch chi ei wneud yn y gwersyll? (Cyfeiriwch at y tasgau blaenorol hefyd!)

Beth yw ‘Caer Chwedlau?’

Ydych chi’n gallu mynd yno am ddiwrnod yn unig?  

Beth wnaethoch chi yno?

Taflen ar gyfer Tasg 4




 Canolfan breswyl yw Gwersyll yr Urdd Llangrannog, a sefydlwyd yn 1932,
fel rhan o weledigaeth Syr Ifan ab Owen Edwards ac Urdd Gobaith Cymru.
Bellach ystyrir hi yn un o ganolfannau preswyl addysgiadol gorau Ewrop a daw dros 20,000 o ymwelwyr y flwyddyn yma ar gyrsiau iaith, antur, addysg a hwyl.
Cynigir llu o weithgareddau yn ogystal â llety a gwasaneth o safon uchel.
Dewch i weld beth yno!!

Canolfan Treftadaeth

Un o’r datblygiadau mwyaf cyffrous yw’r Ganolfan Treftadaeth a’r Gaer Chwedlau sy’n rhan ohoni.

Ar eich taith trwy’r Gaer Chwedlau, byddwch chi'n gweld ac yn clywed sut y dechreuodd Urdd Gobaith Cymru, mudiad ieuenctid mwyaf Cymru, a medrwch olrhain ei hanes trwy lythyron, lluniau a ffilmiau.
 
Byddwch yn dod i wybod am rai o'r hanesion sydd yn rhan o bentref Llangrannog, ac yn clywed straeon gan y storïwr mawr ei hun, T.Llew Jones.

Byddwch hefyd yn cael y cyfle i weld a chlywed hanes y trysor mwyaf, sef yr iaith Gymraeg. Cewch weld sut y dechreuodd hi, a sut y mae hi wedi datblygu.


Oriau Agor y Ganolfan Treftadaeth yn ystod Gwanwyn 2008
10.00 hyd 4.00, 7 diwrnod yr wythnos
Os oes gennych grŵp mawr, dylid cysylltu o flaen llawn trwy ffonio 01239 654 868 neu e-bostio caerchwedlau@urdd.org
Ni fyddai ymweliad i’r Gwersyll yn gyflawn heb gael blasu un o’n gweithgareddau cyffrous. 

Cynigir felly y cyfle i ddewis un o’r prif weithgareddau yn y Gwersyll i orffen y diwrnod mewn steil.

Pecyn diwrnod
10.00-10.30    Cyrraedd a chroeso

10.30-11.30    Canolfan Treftadaeth
11.30-12.30    Sesiwn storïau yn ogof T.Llew Jones

12.30-13.30    Cinio (Cinio poeth y Gwersyll - £2.50 y pen)
13.30-14.45    Gweithgaredd Gwersyll                            

Pris y diwrnod yw £5.00 y pen heb ginio neu £7.50 yn cynnwys cinio poeth.

